
VKɔk̀ ɔ̀ nukii nì nu ra tii kure nematoodunu : wara u nin gari 

nɔɔre ? Baa tɔn dabiru ta kùn ni yɛ,̃ nu wãawa yam kpuro, ma

nu dabi : yanim sɔɔ, mì i sĩimɔ, daa bɔ ̃ɔwɔ, bɛn bature tasun

gbaarɔ, teekun nim sɔɔ sere ka yam kpurowɔ ! 

Nematoodunu nu ra kpi᷉ nun sãa ni nu kùn ka nɔni waarɔ n kùn

mɛ nun kpã kpa nun dɛũ too too. Ba nì yɛw̃ a ka soobi nu ra ko

dĩani ba duura sɔɔ, ma nu maa sãa saabu yaa sabenun bàra

dabiru sɔɔ ka maa tɔmbun tii mi. Ka yem mɛ, nematoodu

bweseru garu ta wãa tè ta ra somi bwãadobun swaa sɔɔ, bù ka

tem ka nim buram mɛɛri, kpa bù maa ka tɔkɔrun swɛɛ doo

dooka mɛɛri. Nim bwese bwesekan tire tè Nematoodun kaso

kowobu ba yorua mini, ta sun nematoodunun handunia nɛnεn

nɛnεnka tusiamɔ, ma ta sun gari yari doo dooka sɔ ̃ɔsimɔ ka yè

n dariri kaso kowobu ba ka Kɔk̀ ɔ̀ piibunin wɔllɔ daakari baka 

weesia.

Faransem gari yari yì ba yorua saa

'’A ’’ n di sere ka ‘’Z ’’,
nematoodunu nu ra bɛsɛn wãaru nim tɛ᷉ ɛniwa !



Amour (Kĩru)

Nematoodun bweseru baatere ta mɔwa mɛ ̀ sun ta ra ka 

marusinɛ. Nin bwese dabiru nu ra maawa nde tɔnu : nu dwa mɔ

ma nu nia mɔ, nì nu ra binu maa. Nin bweseru garu ta maa wãa,

dwa ka nia kpuro tia yera. Mɛya gaa kùn gaan bukaata mɔ, yù

ka maa nde mɛ ̀ nweenɛ.

Bweseru garu sɔɔ, nia ku ran man wãawa pati pati. Ni nu kùn

dwan bukaata mɔ nù sere maa mi, nin bwesera kpa too. Saa ka

saawa sa ra dwa wa gè ga ra niibuni yͻ.

Dwɛɛ yi, yu ra niibuni yͻẁ a ma nu yawa nu kpa.





Banane (Ag ɛd ɛ/Yagὲdε)

Dĩa dora yè ya ra wasi bam wɛ̃ ma ya sãa dĩa bùranu n kùn mε

nì nu sεm mͻ ? i dee yagɛ̀dɛ dio, kpa i wa. Adama wasara piibu 

ga wãa sɔɔ ; Tɔn wɔ ̃ko temɔ ; Aasi temɔ ka ma sere Amerika tem 

gɔri kɔ ̃rigia, mi yagɛ̀dɛ ya ra ka tii kpiiwa, nda n kua 

nematoodunu nu yagɛ̀dɛ yen gbinii di, ya ra wͻriwa. 

Nematooduni nu sãawa piibunu nì nun ka nɔni waarɔ kpa nun 

sere wãa tem sͻɔwͻ. Ya dera ba ku ra nì wa. Adama ma nu 

dabia, nu ku ra deri gbinii yi yù kpɛnyã mɛ̀ nweenɛ, kpa nu gbinii 

yi piibunu gɔsia, kpa yi n kun tasum mɔ. Yagɛ̀dɛ yè kɔ ̀kɔ ̀ni nu 

duuri, ma yen marum mu bɔɔru too, ya koo kpɛ̃ yù wͻruma, yen 

bunum sͻ ᷉. N n mɛnna, yagɛ̀dɛ gɔma ye ya ǹ dɔrarɔ, ya kua gbee 

wukon nuku sankunu.





Co m p o s t (Taaki)

Taaki ya wãa geeru mɔ !

Kɔk̀ ɔb̀ inu, gɔmi, mɔɔguba, bii mɔmku, totoguroru, tem sɛs̃

ira ka Kɔk̀ ɔ ̀ nukii dabira nu ra mɛnnɛ nù sɔmburu ko sannu

nù ka disinu kɔ ̃sisia kpa Nù gɔsia taaki. Kɔk̀ ɔ ̀ bii nin ganu

nu piibu banda sere nun waarͻ ka nɔni diri yini. Sere a sɔm

yãnu ganu denni nde nì ba sokumɔ ‘’Luupu’’ n kùn mɛ

‘’Mìkurɔsukɔɔpu’’. Wunɛn dambo yerɔ (karaͻ) nweenɛwa, a

n kubanun sure yeru mɔwa, domi wunɛn kubanun kùroo

mi, mì n weenε a sure yè n sankira kpuro, a ka kpɛ̃ a yè

taaki gɔsia. Ma a taaki ye doke temɔ, wunɛn yè a duura ya

ra kpiiwa gea kpa yù seebu dora.

Asa wa mɛ ̀ swãa nim mɛya mu swãa saamɔ ?





D ents (Donnu)

Nde mɛ̀ bibu ba ra donnu kɔsi, mɛya ma Kɔ̀kɔ ̀ piibunin tii nu ra

donnu kɔsi. Nematoodunun mi, nu ra donnu kɔsiwa nɔn nnɛn

saka, nù sere don dãakunu kpi. Nde mɛ̀ nu wunanɛ, mɛya ma nin

donnu nu sãa nɛnεm nɛnεm. Saa nun dĩa teenu dimɔ nɔɔ. Kɔ̀kɔ ̀ nì

nu ra Kɔ̀kɔ̀ ganu di, nin donnu nu ran sãawa piwo piwo nde sε᷉u.

Nematoodu ganu nu donnu mͻwa ni nu ra ka dãa gbinii sɔ ̃su.

Kͻ ̀kͻ ̀ nin ganu nu wãa nu ku ran donnu mɔ ! Kɔ̀kɔ ̀ pitin piibuna nu

ra di, ummmmmm……dobu tɔna.





En f a n t s (Bibu)

Bɛεn koru ta bɛɛ kpakii ? À n da, a koo (pìri) Kɔ̀kɔ ̀nu mɔwa

mi ? Koo Kɔ̀kɔ ̀ru ta kpãwa bibu sɔɔ. Ten niibuu ga ran wãawa

tɔnun nukii sɔɔ. Wɔ̃kuru ta ra sɛ̃a kewa korun bɔkuwɔ, sama

miya woo ga wãa gè ga koo sɛ̃a ye kɔwasia. Kɔ̀kɔ ̀ nin sanum

sanusa su ra deri koru ta kpakii. Mɛnnɔ a koru gɔ ̃ramɔ, wunɛn

niki binu nu ra sɛ̃a ye yabewa yam kpuro sere ka biin dwee

tinu sɔɔ. Sanam mɛ̀ bii u da u dwee ti te sua u doke win

nɔɔwɔ, Kɔ̀kɔ̀ ten sɛ̃a yera u di mi. Kpa yu da yu sina win

nukurɔ yu kɔwara. Win tii, u Kɔ̀kɔ ̀ru gurawa mi. Ǹ n mɛnna

bɛɛ bibu, i de i n da niyɛ sãa sãa !!!





Football (Naasun balɔ̃)

Balɔ̃ tɛsu yenu ba nì nɛnεwa nde mɛ̀ n ka weenɛ. Ba ra nì nim

yɛk̃ewa baadomma ma nin ganu ba ra nì gberasie. Kɔ̀kɔ̀

nematoodu nì nu ra yakasu di, nu ra sù gamwa too ! Nin nɔɔ ga

yabura mɔ, yè nu ra ka yakasun gbinin bam sɔs̃u. Ka dabiru, Kɔ̀kɔ̀

nematoodu, yako dabi dabira nu ran wãa balɔ̃ tɛsu yenɔ. Sà n

mɛɛra, kɔ̀kɔ̀ nin yakasun dibu kún mɛ kere. Adama ma nu dabi, sa

ko deema yakasi su gbimɔ, kpa sù gɔsia nim kpesa, yè ya koo deri

balɔ̃ tɛsu yee te sanku. Nematoodunu nu koo kpĩ nu balɔ̃ tɛsobu

wasara ko, adama balɔ̃ tɛsobu ba ǹ sãa nematoodunun wasara :

balɔ̃ tɛsobu ba ku ra nì wasara kò !





I sere yɛ̃ mɛ̀ Kɔ̀kɔ̀nu nu ra gasɔ bɛεn naasu kpɛyasie nde

sũunusu ? N mɔ daabaaru dorawa bé ba ra sũunusu kã n mi ? Na

ǹ tamaa ! Kɔ̀kɔ̀ piibunu niya nu ra ka tɔnu sũunu naasu naawɛ᷉.

Kɔ̀kɔ̀buu ni nu ran wãawa bɛsɛn yɛm swɛɛ sɔɔ, kpa nu yì kɔre, mɛ̀

yɛm, nim ka dĩanu kún ka sarɔ. Yera ya ra ka naasun mɔsiru nɛ,

kpa bɛsɛn naasu sù ka sũunu naasu weena. Ya ǹ kɛ̃siru yeni n

bweseru.

Gé a n t s (Sũunu naasu/Kpa᷉arum)





Kɔ̀kɔ̀ nematoodunu nu wãa tem gĩan gari sɔɔ. Kɔ̀kɔ̀ nematoodunu

nu wãaru dimɔ kɔ̀, saa yè sɔɔ gbee yɛɛ baka bakanu ni ba

sokumɔ « Dinosɔɔr » nu tem sikirenɛ. Sa ka yè yɛ̃, ba kͻ ̀kͻ̀

nematoodunu mwɛɛrawa dãnu yam sɔɔ, saa yè tɔn gbiikobu ba

wãan di. Gĩan yãa ni sɔɔ, ba deema kɔ̀kɔ̀ ni nu tie nu wãaru dimɔ.

Kaso gera ba maa sokumɔ « gɔɔ man yina ». Ba kɔ ̀kɔ̀ ganun tii

mwɛɛra gɔɔ man yinan kaso ge sɔɔ. Kaso kowobu ba

nematoodunu wa kɔ̀kɔ ̀ ganu wùuru sɔɔ, saa yè sɔɔ wɛɛ tɔnaa yi

wãaru dimɔ. Ye ya sɔ ̃ɔsimɔwa mɛ̀ nematoodunu nu raa kɔ ̀kɔ ̀ ganu

sɔ ̃suu, saa yellun di. Sa ǹ de yɛ̃ gina mìn di nematoodunu nu yari

dee dee, adama sa koo kpĩ su sìre maa nematoodu gbiikinu nu

raa wãawa nim wɔ ̃kum (teeku) sɔɔ.

Histoire de la Terre (Tem gĩan gari)





Bɛsɛn tɔn wɔ ̃ko tem mì yam su ͂ uru ta wãa, tasu su sãawa bɛsɛn

dĩa gbiikinu. Su sãawa sì su bɛm kpã. kɔk̀ ɔ̀ nì ba sokumɔ

nematoodunu nu ra tasu kãwa. Nu ra sì kãwa sere nu koo kpi᷉

nu sin nuwii go, kpa gbee wuko ka win samaa bú ka gɔ̃ɔru sina.

Nematoodu nin ganu nu ra dua tasun gbina sɔɔ, nu yè sɔ ̃suu

sere nu ka debu kpa nu kpè nu sɛã ke. Dĩa nìn gbinii sɔɔ nu dua

mi, nu ra tubu mɛ kɔk̀ ɔǹ u nu nin gbinii dimɔ. Yera ya ra deri

dĩa nin gbinii nu maa maa nde kurunun bararu. Ya dera gabu ba

ra kɔk̀ ɔ te sokuwa dãa kurunun nematoodu.

Igname (Tasu)





kɔ̀kͻ ̀ ní nu ran yaa bunu sɔ ̃suu, nin wãa dibu bu kpakianan sɛ̃, 

ma bu nɛnɛm yara. Nu ra yɛɛ dabinun di kpee nu ka nͻma turi yé 

nu naa gire, mɛ̀ nin wãaru ta koo ka dakaa da. Garin weenasi yì 

yi maamaaki mͻ, yera nematoodunun bwese garu tè ba sokumɔ 

(Mirmekonema neotoropikɔm) nì nu wãa Amerikan gɔri kɔ̃rin 

gbee sɔ ̃ɔ sì su yam sum sɔɔ, gunɔsun bisɔwa nu ra kã nun wãa. 

Gunɔsun biisia tanii ra dì, kpa kɔ̀kɔ ̀ ni nu du tanii yin nukurɔ. 

Tanii yin nukuru sɔɔ ra kɔ̀kɔ ̀ ni nu ran wãaru dimɔ. Yera tanii yin 

nukuru ta ran mɔsimɔ kpa tù nim kɔsi : nuku te tù tĩra kpa tù 

swɛ̃ra, kpa tana yen koo bwãaru tù swãaru gɔsia. Yera gunɔsu ra 

sere kã. Ya dera gunɔsu ra tanii koo bwãa swãarugiini dì. Gunɔsi 

sun tanii yi di, kpa su wure su maa kɔ̀kɔ ̀ ni tem pusii saa sin bisu 

sɔɔn di. Swaa ye sɔɔ, kɔ ̀kɔ ̀ nematoodun wãarun nɔra mi.

Jung le (Gbee Sɔ̃ɔ/Da᷉a sͻ᷉ͻ )





Daa bɔ̃ɔn yanim mu bɛɛ sãawe kam, mì ga᷉anu kùn wãaru dimɔ ?

too, yèn baririmɔ kpuro kùn wura ! Mì a wunɛn bekuru tɛriyen

temɔ, kɔ ̀kɔ̀ piibunu nu wãa yanim sɔɔ. Ì n da ka daa bɔ ̃ɔn yanim

dweebu ko, i n yɛ̃ mɛ̀ yanim kilo mɛ̀n saka i baba, kɔ̀kɔ ̀

nematoodu nɔrɔbun nɔrɔbunuwa nu wãa sɔɔ. N ǹ maa mɔ kɔ̀kɔ ̀

bwese teeru fa, adama nde kɔ̀kɔ ̀ bwesenu 50ra ! Yè ya sãa

daarun yaka pitin piibunu, kɔ ̀kɔ ̀ pitin piibunu, yera nu ra dì. Mam

mam, kookoosu maamaaki gisu su ra koore bɛεn beku tè i

tɛriyan temɔ. Sà n kĩ su nɛɛ ya man kere gbee sɔ ̃́ɔ sɔɔ, mì gbee

sinansu, ginii, yaa kpikisu ka yen tie kpuro, nu ran wãa. Adama

nin mi, nu sãawa pitin piibunu.

Ki l o (Kilo)





Kɔk̀ ɔ̀ nematoodunu nu wasi duwa too, nin dabiru nu ra sĩiwa nde

waa: nu ran tii gawewa kpa nù tii kure nin wasin girum girum;

saa wirun di sere ka sirɔ. Ganun sanum kùn sãu, ma ganun

sanum mu sãu gea. Ya dera, sa ko ganu tubu saa nin sanum di.

Kɔk̀ ɔ̀ nin ganu wãa nu sìnum mɔ ma nu sãa kpiribunu, ma nu

kpiiru mɔ nde naasu, nu sãa nɛnɛm ; Nin wasin kpiinia nu ra ka

sĩi nde gangam sikinu.

Locomot ion (Sanum)





Nim wɔ ̃kun sɔɔwɔ, tarum gam sari mi, ya dera tɔmbu ba ran

bwisikaawa mɛ ̀ ga᷉ anu kùn wãaru dimɔ nim mɛ sɔɔ.

Adama, ga᷉ anu kùn maa sãa weesu ! Nim kperekunu, swɛɛ yì yu

don bakanu mɔ, gbekoko piibunu, nim kperii ka ma nim yɛɛ

ganu nu yibaawa nim wɔ ̃ku gen sɔɔwɔ. Mɛya maa kɔk̀ ɔ̀

nematoodunun tii. Baa mɛ ̀ nun ka nɔni mɔ, nu ra kpĩ nun wãaru

dimɔ yam wɔ̃kuru sɔɔ. Dariri yè gusunɔ u ka nì kooman saabu.

Dariri yera nu ra ka tubu mì dĩanu nu wãa, nin beesebu ka nin

wɛrɔbu. N n i wa mɛ ̀ gãa dabira ta wãa nim wɔ̃kun sɔɔwɔ, yè n

gea sãa, sa koo kpĩ su gia.

Mer profonde (Nim wɔk̃ un dukum)





Kɔ̀kɔ̀ ganu nu busi mɔwa too. Kɔ̀kɔ̀ nematoodu nì nu ra dãa di,

dãa Kɔ̀kɔ̀na nu ra mani nun ka dãnu gasirimɔ. Dãa Kɔ̀kɔ ̀na nu ra

wèe piibunu ko dãru sɔɔ nu wa nu di kpa nu sɛ̃a ke. Wee niya

kɔ̀kɔ ̀ nematoodunu nu ra dendi nu ka nim swɛɛ ka dãa ten bam

swɛɛ kamɛ. Mɛya nu ra kã nu marumɔ ; adama mì ka saa piiko,

nu ra swɛɛ yi kpuro kɛnɛwa, kpa dãru tù bararu duura, tú sere

gbi. Dee dee te sɔɔ, Bii mɔmku ni niya kɔ ̀kɔ ̀ nematoodunu nu ra

dendi nin dàaru ka weru sɔɔ, kpa nù nì somi nù ka baranu tem

pusii. Somi tè dãa Kɔ̀kɔ̀́nu nu ra kɔ̀kɔ ̀ nematoodunu kue mi, ya

sãawa kari baka bɛsɛn dãa bwese garun mi.

Navette (Dàaru ka weru)





Teeku ga sãawa yarufaanin gaanu tɔnu sɔɔ. Adama, sa ku ra

gè kɔ̃su dee dee. Karansin, disi bakanu ka disi kɔ̃sunu kpurowa

sa ran suremɔ teeku sɔɔ. Tirasi, ya ra ka yaa buu nì nu wãaru

dimɔ sɔɔ ka wasara naawɛwa.

Karansin tooru garu tàn kari waara, disi kɔ ̃suna nu ra wisire sɔɔ,

kpa yɛɛ dabiru tù gbi, kɔk̀ ɔ̀ nematoodunu baasi. Niya nu dabiru

kere teekun nim wɔ̃kum sɔɔ, ba nu wãa bwese nɛnεm nɛnmka.

Ganu nu ku ra disinu kã nde karansi yè ya ra wisire teekun nim

wɔ ̃ku, mɛya maa ganu nu ku ran gara. Kaso kowobu ba wa mɛ ̀

kɔk̀ ɔ̀ nematoodu nin ganu nu ra somi mɛ ̀ karansin disi kɔ ̃sunu

nu koo ka kaara. Swaa ye sɔɔ, kaso sì sa kua kɔk̀ ɔ̀

nematoodunun wɔllɔ su sun sɔ ̃ɔsi dabiru kua teekun nim wɔ ̃kun

disinu koobu sɔɔ. Ma sa wa mà kɔk̀ ɔ ̀ nematoodunu nu koo kpĩ nu

teekun disinu kawa, kpa nim wɔ ̃kum mù wurama dee deeru sɔɔ.

Océan (Teeku)





Sin sɔndasu, wɔ̃ɔrasu, kɔrurasu, sa ra ye kpuro kãwa. I yɛ̃ mà

kɔ̀kɔ ̀ nematoodunun tii nu ra bature taa si kã ? Sa koo kpĩ su

kɔ̀kɔ ̀ nematoodu bwisiru giru tè ba sokumɔ (kist) ka kurunun

nematoodunu wawa bature taa sin bɛm ka sin gbinii sɔɔ. Ya dera

Taa si su ra kam kam kpiiwa; Saa ye sɔɔ ra gbee wukon dĩanu

nu koo nɔma yina kpa win tasun waaru tù ka᷉ara. Kurunun

nematoodunu nu ra ka gbinnu ka tɔnnu nɛwa bature tasu sɔɔ,

yera ya ra deri su ku ran waabu wã kpa sin dɔrabu bù sɛ̃sia dɔra

yenɔ.

Pomme de terre (Bature tasu)





Kɔk̀ ɔ ̀ nematoodu ganu nu ra dĩa dabiru bararu dokewa, yè

ya ra der i ben yafɔnu, dãa binu ka maa dĩa nì nu tie

kpuro. Ba dãa bii biinun tii nu ra gowa.

Ma, kɔk̀ ɔ ̀ nematoodunu nun wãa tem gan, tem mɛn 

bukurobu ba koo kowa mɛ ̀ nematoodunu nun ka dumɔ

ben tem sɔɔ. Nematoodu bwese te, sa ko tu wɛɛ̃ riwa bwese

swàaru tè ba kεnusi sɔɔ. Bwese swàa tera baa gbereba ba

ra dendi bà n ka dãa wee bεsɛn temɔ n kùn mɛ bà n

ka dãa yariɔ bεsɛn tem di. Dãa yè ya kɔk̀ ɔ ̀ nematoodunu

mɔ, ba ra yè wesiewa.

Q u a r a n t i n e (Weerugu/Kεnusiru)





Dãnu, nde yè n ka wãaru dimɔ, nu dim bùkaata mɔ nin kpãarum,

wãaru, ka nin marubun sɔ ̃. Dim mɛn beri tia, nde nim ka yèn tie,

saa nin gbiniin diya nu ra dim mɛ wa. Kurunun nematoodunu nu

ra dãa gbinii yi baranu doke, kpa kuruni nu yari dãa gbinii yi sɔɔ.

kɔ̀kɔ ̀ ni nu ran dãa nin bam ka dim mɛ sɔ ̃suwa. Saa yè sɔɔ, dãru

ta bararu duura, ten gbinii ku ra maa kpĩ yú nim n kùn mɛ taaki

sɔ ̃su dee dee. Yé ya koo deri dãru ta ǹ kun maa kpɛ̃yamɔ, kpa

gbee wukon waaru tù kaara.

Rac ines (Dãa gbinii)





Ya bɛɛ kĩ wɔllu mìn wãru ? ka goo gunɔ burɔ ? Bè ba ra wɔllɔ

bɔsunu de, ben wãru wɔllu mi ta ra tɛ̀, kpa bù wasira, ye ya ra

ka mɛɛraba nɛ ben sɔmaa sɔɔ. Kɔ̀kɔ̀ nematoodu bwese té ba

sokumɔ (Senɔrabuditis elegans) ya ra somiwa kasosu sɔɔ. Ya

dera kaso kowobu ba kĩa bù ka nì da wɔllu mi bù nì dendi bù wa

mɛ̀ nin wasin wɛ̃siraru ta ran nɛ. Adama, Senɔrabuditis Elegans

ni nun garaa ba ka swaa sanum kari yè ben goo gunɔ ka kua

wɔ ̃ɔ 2003n suru 2se sɔɔ Kolɔmbin temɔ. Ba nì deemawa nu wasii

bwãa bii nì sɔɔ ba nì doke, tɛkisasin tem saaraɔ. Kɔ̀kɔ ̀ nin bii nì

nu wãa wɔ ̃ɔ 2011 sɔɔ, ma ba maa ka nì da wɔllu mi. Sa yera ba

de kpɛ̃a ba wasin wɛ̃sirarun kasusu kua dee dee. Ba n maa kere

nde mɛ ?

Spatial (Wɔllɔ)





I yɛ̃ mɛ̀ kɔ̀kɔ ̀ nematoodunu nu ra somi mɛ̀ gɛmii kùn ka dãnu ka

yɛnun dãa dimɔ ? Gɛmii yì ba sokumɔ tanii kpikinu, nu sãawa

kɔ̀kɔ ̀ nì nu dasabu mɔ ma nu nɔɔ nɛ, kpa nun wãa wuuru ka

wuuru. Wuu tè sɔɔ, tabu durɔbu ba wãa mi ma sɔmkowobu ba

wãa mi, mɛya ma gɛmi yin sunɔ ka sinani wãa. Sunɔ ka Sinanii

tɔnawa ba koo kpĩ bù yɔ ̃ kpa bù bibu maa. Tabu durɔ ben mi ba

ra ka wuu tè yinɛwa, ma sɔmkowobu ba ra dĩanu kasu. Gɛmii yu

yin wãa yeru mɔ tè ba sokumɔ Tũburu. Dãa biinu ka wurusa yu

ra di, ma yu koo kpɛ̃ yu dĩanu ka dãnu go, nde dãanni marum ba

ra di. Nematoodu bweseru garu tè ba sokumɔ (Eterɔrabditis) n

kùn mɛ (Steinɛrnema) ka kɔ̀kɔ ̀ piibu ganun ka nì nu wãasinɛ, nu

ra gɛmii go sɔ ̃ɔ teeru ka sɔ̃ɔ yirun baa sɔɔ. Ma gɛmii yi gu,

nemaatodunu nɔrɔbu nɔrɔbuwa nu ra du yin wasiɔ nun wãaru

dimɔ, kpa nu raa yari nu maa gɛmii gɛɛ go. Saa nu gɛmii goomɔ,

nematoodunu ka kɔ ̀kɔ̀ piibuni nu dãnu kara mɔwa mi kpa ya deri

dãa yu kpɛ̃ya dee deeru sɔɔ nde dãanin marum ba ra di.

Te r m i t e (Gɛmii)





Tire ten garibu sɔɔ, a yam beri tia gɔ ̃ru dokeo min wã. Yeni ya

koo kpi᷉ ya n sa᷉a gari suninu : daa bɔ́̃ɔn yanim kpibum ka nim

wɔ ̃kum mɛ̀ mu buram sɔ ̃re, daa ten nim mu bwiyanamɔ n kùn

mɛ dãa sɔ ̃ɔ bɔkɔ. Ya koo man kpĩ ya n sãa yaa sabenu ka dãnu

ka dĩanu. Ya n de sa᷉a yam bε ᷉subuu gè a mͻ kpuro wunεn wirɔ,

ye kpuro gãa teena nu nì mɛnnɛ : Kɔ̀kɔ ̀ nematoodunu nu wãaru

dimɔ mi. A tiro ge mɛrio, yé ya wãa tiro ge sɔɔ kpuro ya sãawa

nematoodu bwese garun wãa yeru. Ya ǹ nɛnɛm yara rò?

Uniqe (Nɛnɛm yariru)





Kɔ̀kɔ̀ nukii yì ba sokumɔ (Angiyul) n kùn mɛ bature gɛm

nematoodunu nì ba sokumɔ (Turubatirisi aseti) nu sãawa

nematoodu nì nu tii mɔ, ma nu koo kpɛ̃ nu wãaru di gɛm sɔɔ :

daa nì nu gɛm damgim mɔ (asidi), ka dãa buu gè ba sokumɔ

pɔɔmu, ka ma sere bature gɛm (Finɛgiri). Nin dɛ᷉ɛbu tura

milimɛtiri 1 sere ka 2. Pɔɔmun kɔ̀kɔ ̀nu ka bature gɛm kpira nu ra

di. Kɔ ̀kɔ̀ angiyul ni, nu sãawa dĩa nì nu gum mɔ, nì swɛ̃ɛ piibunu

nde gupis nu ra di, ma ba koo kpɛ̃ bù yè dabiasia. A ra ga᷉anu

nde mɛn bweseru kã, ma a kĩ a kɔ̀kɔ ̀ angiyul nin dabiasiabu gia ?

Ya ǹ sãa yè ya sɛ̃ : yè ka yèn bukaata a mɔ a sere tore, yera :

kparuba n kùn mɛ dͻ ̀ͻba bwãaru, Pɔɔmun bam n kùn mɛ bature

gɛm mɛ̀ sɔɔ kaa pɔɔmu doke, nim, kĩasu si kaa ka wukiri, tɛ̀mɛ

piibu ka sere Kɔ̀kɔ ̀ nukii angiyul ni. Yè ya tie a yen kaso koowo

ɛntɛɛnɛti sɔɔ ….. Saa ka bà !

Vinaigre

(Bature gɛm (Finɛgiri)/ bature wàaru)





Kɔ̀kɔ̀ nukaa yè ba sokumɔ Senɔrabuditis elegans yera ya kere

kaso kowobun mi. Yera ba denda ba ka kaso dabiru tubusia 

wãaru sɔɔ. Garin weenasi, amɔna sɛ̃ɛru ta ra ka gɔsie nde kɔ ̀kɔ ̀ 

nukaa ? Amɔna Kɔ̀kɔ̀ nukii yi ra ka dĩanun woo nɔ n kùn mɛ 

amɔna yu ra ka nin wasi gɔsie ? wɔ̃ɔ sì su dɔɔna sɔɔ, gãa dabira 

kaso kowobu ba tɔwu yara, ma yasansi kpaanu nu duuma 

kɔ̀kɔ ̀buu gen min di. Kaso sì ba tɔwu yara wɔ ̃ɔ 2002 ka 2013 sɔɔ, 

su dera kaso kowobu tͻmbu nɔbaa tia yè ya kaso kua Kɔ ̀kɔ̀ nukaa 

(Senɔrabuditis elegans) sɔɔ ba kɛ̃ɛ bakanu ita mwa. 

N kun buram !

wow! (N kun buram!)





Sifinema, anna gari yaraa sɛ̃sɔgiruwa ! A yɛ̃ mɛ̀ Kɔ̀kɔ̀ nukiin tii yu

ran yĩsa mɔ ? Yuuban barum sɔɔ, Sifi ya nɛɛwa ‘’nde yàsaa’’. Kɔ̀kɔ̀

Sifinema nu sãawa dãa kɔ ̀kɔ̀nu, ma nu donnu mɔ nu sãa nde

yàsaa. Nin don nin saabuwa kaso kowobu ba ka kɔ̀kɔ ̀ te yĩsi teni

kã. Ka don tera nu ra dãnu yabiri nu di. Sifineman bwese ganu

nu ran bara kɔ ̃suru mɔ tè nu ra dãnu tie, kpa dãa ni nu bàraru

mwaara gem gem. Adama, kaso kowobu ka gbee wukobu ba tìm

kamɛ mɛ̀ dãnu ka dĩanu nun ka barani guramɔ.

Xiphinema (Sifinema)





Gasɔ, kɔ ̀kɔ ̀nu nu ra kpi᷉ nun burisire, kpa nu wͻrusu yabiri bεsεn

da᷉a marum sͻͻ kpa nu da᷉nu sanku . Saawa, kɔ ̀kɔ̀ nematoodu

ganu wãa nì nu ra ka nì tabu ko. kɔ ̀kɔ̀ nematoodu ni, baa mɛ̀ nun

ka nɔni mɔ, nu ra kpɛ̃ nu nì wa ka dariri yè gusunɔ u nì kã. Saa

yè nematoodunu nun kpã, nu ra dua kɔ ̀kɔ̀ te sɔɔ. Sanam mɛ,

kɔ̀kɔ ̀ piibu nì nematoodunu nu ka dua dãa kɔ̀kɔ ̀ru sɔɔ, nu ra

dabiewa kpa nematoodunu nun dimɔ. Nematoodu nun dabia nu

ka saka gaa tura, dãa kɔ ̀kɔ ̀buu ge ga ra gbiwa ! Mεna sa koo ka

bɛsɛn gberun dĩanu kara kpa sa ǹ kun ka kͻ ̀kͻ ̀nun tìm gan

denda. Yera sa sokumͻ, tìm dendibu di᷉a yeeru sͻͻn tabu.

Yeux(Nɔni)





Yaa kpiku ka duma ya bakunɛwa too. Gĩan gari sɔɔ, Kɔ ̀kɔ̀ 

nematoodunu, Yɛɛ kpikusu ka dumiin faagi dora ya wãa. kɔ̀kɔ̀ 

nematoodu gaka wãa ga piibu sãawa (400 µm) gen yĩsira 

halisefalobus gingifalis, gè ga ra kpɛ̃ gù yaa kpiku ka duma duuri 

saa boo boobinun di, saa nɔɔn di ka ma wɛ̃run di. Nùn dua nin 

wasin sɔɔwɔ, yɛm swɛɛ diya nu ra kpee nu ka da gabu swiawɔ, 

woru sɔɔ ka maa wii kpɛndɔ. Miya nu ra dabie gem gem kpa Yaa 

kpiku ka Duma yù gbi. Ma ba bararu kamɛ yellu, ba koo kpĩ bù 

yaa kpiku n kùn mɛ duma ye faaba ko. Adama nde mɛ tɔmbu ka 

dabiru ba ǹ kɔ ̀kɔ̀ piibu ge yɛ̃, ma ga maa sãa gè ga ku ra tìm nɔɔ, 

ya dera Yεε Kpikisu ka Dumii yin dabiru ta ra gbiwa.

